
ABSTRAK 

 

Kajian ini berkaitan eksplorasi bayang sebagai naratif dalam penghasilan karya seni visual. 

Tujuan kajian dijalankan untuk mengenal pasti definisi dan fungsi bayang dalam konteks seni 

visual. Analisis kaedah eksplorasi bayang tersebut diadaptasikan dalam sebuah karya yang 

berbentuk naratif. Aplikasi kefahaman berkaitan seni bayang ini memberi makna penghasilan 

karya naratif bersifat peribadai iaitu melibatkan unsur kekeluargaan dengan mengambil watak 

bapa sebagai subjek utama dalam penyampaian naratif. Kaedah metodologi bersifat kualitatif 

digunakan untuk mendapatkan sumber sekunder iaitu rujukan buku untuk mendapatkan 

maklumat berkaitan Wayang Kulit Tempatan, jurnal dan internet juga digunakan bagi 

mendapatkan maklumat berkaitan seni bayang antarabangsa serta maklumat berkaitan cara 

penyampaian yang digunakan oleh pengkarya lain untuk menyampaikan naratif. Kaedah 

pemerhatian dan eksperimentasi digunakan untuk mendapatkan sumber primer berkaitan 

pencahayaan dan bayang serta gaya penyampaian karya yang sesuai. 

 

 

 

 

Kata kunci : Eksplorasi, Seni Bayang, Naratif, Seni Visual 

ABSTRACT 

 

This study relates exploration of the shadow as a narrative in the production of visual 

artworks. The purpose of the study was to identify the definition and function of the shadow in 

the context of visual arts. The analysis of the shadow exploration method was adapted in a 

narrative work. The application of this art of art connects the meaning of narrative work 

involving the family element by taking the character of the father as the main subject in 

narrative presentation. Qualitative methods of methodology are used to obtain secondary 

sources such as book references for information on Local Shadow Play, journals and the 

internet are also used to obtain information on international shadow art and information on 

the manner in which the authors use the narrative to communicate. Observation and 

experimentation methods are used to obtain primary sources of lighting and shadow as well as 

the style of presentation of the appropriate work. 

 

 

 

 

 

Keyword: Exploration, Shadow Art, Narrative, Visual Art 

BAB 1 : PENDAHULUAN 

 

1.1      PENGENALAN 

 

 Seni bayang di Malaysia kebiasaannya akan dikaitkan dengan wayang kulit. 

Wayang kulit merupakan satu bentuk teater tradisional yang menggunakan prinsip cahaya 

dan bayang. Wayang kulit ini biasanya terdiri daripada beberapa patung kulit yang 

mempunyai pelbagai watak, terdapat satu penceritaan bagi melakonkan watak-watak 

patung yang telah dibuat dan dimainkan oleh tok dalang diiringi alat muzik yang 

dimainkan seperti serunai, gamelan dan paluan rebab. Terdapat empat jenis wayang kulit 

yang terdapat di Malaysia iaitu Wayang Kelantan, Wayang Melayu, Wayang Purwo dan 

Wayang Gedek. 

 

 Manakala di negara luar pula, seni bayang merupakan sesuatu bentuk arca yang 

unik di mana bentuk 2D terhasil dari arca 3D dan ianya penting untuk mewujudkan kesan 

artistik. Seni bayang yang terhasil tidaklah tertumpu hanya kepada suatu pendekatan 

sahaja. Seni bayang di luar negara boleh menjadi pelbagai jenis pendekatan dalam 

menghasilkan karya. 

 

 Di dalam kajian yang dilakukan, pengkarya akan mengkaji tentang eksplorasi 

bayang dalam penghasilan karya seni visual yang berbentuk arca instalasi. Pemerhatian 

definisi dan eksplorasi bahan dalam penghasilan karya seni bayang daripada pengkarya 

tempatan dan antarabangsa dikenalpasti secara terperinci dari pelbagai segi melibatkan 

teknik dan mekanisme penghasilannya.  

 

 Hasil rujukan dari karya-karya yang telah terhasil, pengkarya mengkaji kaedah 

yang digunakan untuk menghasilkan seni bayang selain tidak melupakan pengisian yang 

bersesuaian dan bertepatan dengan fokus kajian. Artis rujukan sangat penting dalam 

mendapatkan maklumat berkaitan dan memberi gambaran tentang proses pembuatan dan 

eksperimentasi ke atas bahan yang dikaji.  

 

 Di akhir kajian ini, pengkarya dapat mengenalpasti definisi dan konsep seni bayang 

dari karya yang dihasilkan oleh pengkarya tempatan dan antarabangsa. Pengkarya turut 

menganalisis kaedah yang digunapakai dalam penghasilan bayang dalam sebuah karya seni 

visual. Akhir sekali, pengkarya akan mengaplikasikan naratif yeng bersifat kekeluargaan 

dalam persembahan seni bayang dan mengambil elemen pergerakan mekanisme seni 

kinetik untuk dijadikan sebagai karya. 

1.2      PENYATAAN MASALAH 

 

Menurut J. Mitra (2009), “Shadow art is a unique form of sculptural art where the 

2D shadows cast by a 3D sculpture are essential for the artistic effect. Beliau menyatakan 

bahawa, seni bayang merupakan sesuatu bentuk arca yang unik dimana bentuk 2D terhasil 

dari arca 3D dan ianya penting untuk kesan artistik. Seni bayang yang terhasil tidaklah 

tertumpu hanya kepada suatu pendekatan sahaja. Seni bayang di luar negara boleh menjadi 

pelbagai jenis pendekatan dalam menghasilkan karya. Menurut Jordy E (2013), “My 

challenge was to induce viewers to actually look at the shadow rather than solely at the 

steel. I began shifting more of the narrative burden to shadow”. Dalam petikan tersebut 

beliau mengatakan bahawa pendekatan yang digunakan oleh Larry Kagan dalam 

menghasilkan karya adalah untuk mendorong penonton melihat bayangan bukan hanya 

pada keluli. Hal ini kerana karya yang beliau hasilkan adalah melibatkan arca keluli tetapi 

menyampaikan mesej melalui bayang yeng terhasil. 

 

Manakala di Malaysia pula, seni bayang sering dikaitkan dengan persembahan 

wayang kulit. Dalam menghasilkan karya wayang kulit, pelbagai aspek perlu 

dititikberatkan antaranya ialah ruang, komposisi, kaedah, pantulan cahaya dan bunyi atau 

penceritaan didalam persembahan wayang kulit. Seperti yang dijelaskan oleh Hassan 

Othman (2004), “Wayang kulit merupakan satu bentuk teater tradisional yang 

menggunakan asas cahaya dan bayang-bayang pada sehelai kain putih yang direntangkan 

atau diletakkan secara menegak yang dipanggil kelir”.  

Oleh itu, pengkarya mengenal pasti permasalahan yang timbul adalah terdapat dua 

perbezaan dari segi penyampaian mesej dalam karya berbentuk seni bayang di Malaysia 

dan negara luar. Seterusnya, bagaimana pengkarya dapat menghasilkan karya seni bayang 

dalam konteks seni visual sebagai karya peribadi bersifat kekeluargaan. 

 

1.3   PERSOALAN KAJIAN 

 

Secara umumnya, kajian ini dijalankan untuk mendalami karya seni bayang yang telah 

wujud khususnya terhadap cara penyampaian naratif bagi setiap karya. Terdapat banyak 

cara yang digunakan oleh pengkarya lain untuk menyampaikan naratif yang dihasilkan 

dalam seni bayang mereka, namun begitu pengkarya telah memilih elemen pergerakan 

dalam karya seni kinetik sebagai cara persembahan karya peribadi. 

 

Berikut adalah butiran kepada tiga persoalan kajian berdasarkan objektif yang menjadi 

fokus utama dan telah dikenalpasti dalam menghasilkan karya ini, iaitu; 

i.    Apakah definisi dan fungsi bayang dalam konteks seni visual? 

ii.   Bagaimanakah kaedah penghasilan bayang dalam sebuah karya bersifat naratif? 

iii. Bagaimanakah cara untuk mengaplikasikan kefahaman seni bayang dalam  

penghasilan karya naratif bersifat kekeluargaan?  

1.4      OBJEKTIF KAJIAN 

 

Pengkarya telah mengenalpasti beberapa objektif yang ingin dicapai dalam kajian 

berkaitan dengan seni bayang, khususnya cara mesej dalam karya seni bayang 

disampaikan.  Berikut adalah tiga objektif kajian yang menjadi fokus utama dalam 

penghasilan karya, iaitu;  

i.      Mengenalpasti definisi dan fungsi bayang dalam konteks seni visual. 

ii.     Menganalisis kaedah penghasilan bayang dalam sebuah karya bersifat naratif.  

iii.  Mengaplikasikan kefahaman seni bayang dalam penghasilan karya naratif 

bersifat kekeluargaan. 

 

Dalam mencapai objektif-objektif berikut, pengkarya menyedari terdapat banyak 

kaedah yang telah dihasilkan oleh pengkarya terdahulu untuk menyampaikan mesej dalam 

sesebuah karya seni bayang. Namun begitu, pengkarya memilih untuk memasukkan 

elemen yang terdapat dalam seni kinetik iaitu menggunakan mekanisme pergerakan dalam 

persembahan karya seni bayang. 

1.5       SKOP KAJIAN 

 Skop kajian yang akan pengkarya lakukan hanyalah dalam lingkungan negara 

Malaysia bagi mendapatkan maklumat berkaitan wayang kulit. Manakala maklumat 

berkaitan seni bayang luar negara akan diambil dari negara barat. Kajian juga akan lebih 

menjerumus kepada fungsi bayang, teknik, kaedah dan cara penyampaian seni bayang dari 

kedua-dua negara dari konteks seni visual. CAIS UNIMAS pula merupakan tempat untuk 

pengkarya mendapatkan maklumat sahih melelui buku dan jurnal berkaitan wayang kulit 

dan seni bayang. Laman sesawang google scholar juga akan digunakan bagi mendapatkan 

maklumat pendidikan yang tepat. Rujukan berkaitan mekanisme pergerakan seni kinetik 

dirujuk melalui enjin carian google untuk melihat bagaimana mekanisme pergerakan 

tersebut berfungsi.  

1.6       KEPENTINGAN KAJIAN 

Kajian ini penting dalam memberi pengetahuan dan manfaat kepada masyarakat. 

Pengkarya ingin melihat potensi karya seni bayang yang dihasilkan sebagai sebuah 

medium untuk menyampaikan mesej kepada audien masa kini. Cabaran yang dihadapi 

adalah untuk menyamakan taraf karya agar seiring dengan karya lain di arus seni 

kontemporari.   

 

Selain itu, kepentingan kajian ini juga untuk memberi penddahan, pendidikan dan 

kefahaman secara tidak lansung kepada penghayat seni terutama dalam kalangan pelajar di 

institusi seni khususnya pelajar seni di Fakulti Seni Gunaan Dan Kreatif, Universiti 

Malaysia Sarawak. Hal ini demikian kerana penghayatan setiap individu dalam melihat 

seni visual adalah berbeza. Inilah pentingnya kepada penggiat seni bagaimana mereka 

mahu menarik minat audien dalam menghayati seni visual dari segi yang pelbagai. 

BAB 2 : KAJIAN LITERATUR 

 

2.1       Pengenalan 

 

Kajian literatur penting untuk mengetahui sumber-sumber kajian dan rujukan yang 

telah digunakan oleh pengkaji berdasarkan kajian-kajian yang telah dibuat melalui rujukan 

dari buku, jurnal, internet dan sebagainya. Kajian literatur juga bertujuan untuk mencari 

bahan bukti bagi membuktikan kesahihan sesuatu hasil kajian yang telah dikaji atau 

sebagai bahan sokongan dalam setiap kajian yang dijalankan.  

 

 

2.2      DEFINISI DAN FUNGSI BAYANG DALAM KONTEKS SENI VISUAL 

 

 Definisi bayang menurut kamus dewan Bahasa dan Pustaka adalah tempat yang 

tidak mendapat cahaya kerana terlindung oleh sesuatu objek (Kamus DBP Edisi-4, 2007). 

Dari konteks sains pula menurut Ummi Myra (2012), “Bayang-bayang adalah kawasan 

yang dihalangi cahaya oleh sesuatu objek legap. Ini adalah disebabkan cahaya bergerak 

lurus. Bayang-bayang yang terhasil selalunya bewarna hitam kerana kawasan bayang-

bayang tidak menerima cahaya”. Beliau mengatakan bahawa, saiz bayang-bayang boleh 

berubah apabila jarak di antara objek dengan sumber cahaya diubah.  

 

Namun begitu, dalam aspek ceni catan pula menurut Mohd Johari (2009), “Vasari 

mendefinisikan karya seni boleh dikritik dengan beberapa tahap seperti perkembangan 


